
धोखाधड़ी मामले में : विधायक गज्जनमाजरा 
समेत चार आरोपी की जमानत याचिका मंजूर

चार धाम यात्रा 2026 शुरू: सीएम पुष्कर धामी ने केदारनाथ में की पहली पूजा

समर न्यूज़  | चंडीगढ़

पंजाब के मुख्यमंत्री भगवंत सिंह मान 
के प्रयासों से राज्य में बासमती चावल 
के लिए उच्च स्तरीय उत्कृष्टता केंद्र 
स्थापित किया जाएगा। इस पहल का 
उद्देश्य फसली विविधता को बढ़ावा 
देना और किसानों की आय को मजबूत 
करना है।
नीदरलैंड दौरे के दौरान मुख्यमंत्री 
ने कृषि और उद्योग की आधुनिक 
कार्यप्रणालियों का अध्ययन किया। 
उन्होंने कहा कि पंजाब के किसानों ने 
देश की खाद्य सुरक्षा के लिए अपनी 
भूमि और जल संसाधनों का अत्यधिक 
उपयोग किया है, इसलिए अब गेहूं-धान 
के चक्र से बाहर निकलना जरूरी हो 
गया है। उन्होंने फसली विविधता को 
समय की मांग बताते हुए इस दिशा में 
नीदरलैंड के सहयोग की सराहना की।
रॉटरडैम में एक प्रमुख खाद्य कंपनी की 
सुविधा का दौरा करते हुए मुख्यमंत्री 

ने टिकाऊ खेती की आवश्यकता 
पर जोर दिया। उन्होंने कहा कि 
अंतरराष्ट्रीय बाजार में प्रतिस्पर्धा के 
लिए कीटनाशकों के उपयोग को कम 
करना और गुणवत्ता पर ध्यान देना 
जरूरी है। कंपनी ने पंजाब में बासमती 
के लिए उत्कृष्टता केंद्र स्थापित करने 
और सुनिश्चित खरीद को बढ़ावा देने 
का भरोसा दिया है।
मुख्यमंत्री ने डच कंपनियों और पंजाब 

कृषि विश्वविद्यालय के बीच सहयोग 
बढ़ाने की वकालत की। उन्होंने कहा 
कि खेती में मुनाफा घटने के कारण 
किसानों को कठिनाइयों का सामना 
करना पड़ रहा है और नई तकनीकों को 
अपनाना जरूरी है।
उन्होंने फ्लोरीकल्चर बाजार का दौरा 
कर वहां की उन्नत व्यवस्था को समझा 
और पंजाब में भी ऐसा मॉडल अपनाने 
की इच्छा जताई। साथ ही उन्होंने जल 

दक्षता, तकनीक आधारित खेती और 
ग्रीनहाउस कृषि को बढ़ावा देने की 
जरूरत बताई।
मुख्यमंत्री ने कहा कि यह उत्कृष्टता 
केंद्र किसानों की आय बढ़ाने और 
प्राकृतिक संसाधनों के संरक्षण में 
महत्वपूर्ण भूमिका निभाएगा। उन्होंने 
निवेशकों को पंजाब में आने का 
निमंत्रण देते हुए राज्य को निवेश के 
लिए अनुकूल स्थान बताया।

पंजाब में बासमती के लिए बनेगा उत्कृष्टता केंद्र: सीएम
समर न्यूज़   | गुरदासपुर

पंजाब के खाद्य एवं नागरिक 
आपूर्ति मंत्री लाल चंद कटारूचक्क 
ने गुरदासपुर अनाज मंडी का 
दौरा कर गेहूं खरीद व्यवस्था का 
निरीक्षण किया। इस दौरान उन्होंने 
अधिकारियों को निर्देश दिए कि 
मंडियों में किसानों को किसी भी 
प्रकार की परेशानी नहीं होनी चाहिए 
और सभी प्रबंध सुचारू रूप से 
चलाए जाएं। 
मीडिया से बातचीत में मंत्री ने बताया 
कि राज्य में अब तक 61 लाख 
मीट्रिक टन गेहूं मंडियों में पहुंच चुका 
है, जिसमें से 57 लाख मीट्रिक टन 
की खरीद हो चुकी है। किसानों को 
7109 करोड़ रुपये का भुगतान भी 
किया जा चुका है। उन्होंने बताया कि 
बीते दिन रिकॉर्ड 12 लाख मीट्रिक 
टन फसल मंडियों में पहुंची, जिससे 
खरीद प्रक्रिया में तेजी आई है। 

कटारूचक्क ने कहा कि मुख्यमंत्री 
भगवंत सिंह मान के नेतृत्व में 
सरकार किसानों की फसल का 
एक-एक दाना खरीदने के लिए 
प्रतिबद्ध है। इस सीजन में 122 
लाख मीट्रिक टन गेहूं खरीद का 
लक्ष्य रखा गया है। मंत्री ने मंडी में 
किसानों और आढ़तियों से बातचीत 
कर व्यवस्थाओं का फीडबैक भी 
लिया। किसानों ने बताया कि फसल 
की खरीद तुरंत हो रही है और 24 
घंटे के भीतर भुगतान का वादा भी 

पूरा किया जा रहा है।
निरीक्षण के दौरान मंत्री ने बारदाने 
की उपलब्धता, लिफ्टिंग, साफ-
सफाई और पीने के पानी व छाया 
जैसी सुविधाओं का जायजा लिया। 
उन्होंने अधिकारियों को निर्देश दिए 
कि लिफ्टिंग कार्य में तेजी लाई जाए।
गौरतलब है कि गुरदासपुर जिले में 
अब तक 1.69 लाख मीट्रिक टन 
गेहूं की खरीद हो चुकी है और 
किसानों को 267.60 करोड़ रुपये 
का भुगतान किया जा चुका है।

मंत्री कटारूचक्क ने गुरदासपुर मंडी 
में गेहूं खरीद का लिया जायजा

एजेंसी | भोपाल 

मध्य प्रदेश के मुख्यमंत्री डॉ. मोहन 
यादव ने बीते साल 22 अप्रैल को 
जम्मू-कश्मीर के पहलगाम में हुए 
आतंकी हमले की बरसी पर दिवंगत 
सभी निर्दोष नागरिकों को विनम्र 
श्रद्धांजलि दी है। मुख्यमंत्री ने इस 
आतंकी हमले से प्रभावित परिवारों 
के प्रति भी अपनी गहन संवेदनाएं 
व्यक्त की हैं। मुख्यमंत्री डॉ. यादव ने 
बुधवार को कहा कि भारत सरकार ने 
आतंकवाद के खिलाफ सदैव अपनी 
‘नो टॉलरेंस’ की स्पष्ट नीति रखी 
है। हमारी सेनाओं ने सीमापार से 
संचालित हो रहीं आतंकी वारदातों 
का सही वक्त पर हमेशा प्रत्युत्तर 
दिया है। उन्होंने कहा कि राष्ट्र की 
सुरक्षा सर्वोपरि है। हम सभी को इसी 
भाव से आतंकवाद के विरुद्ध निरंतर 
सजगता और एकजुटता के साथ 
खड़े रहने की आवश्यकता है।

समर न्यूज | अमृतसर 

अमृतसर जिले के अजनाला के गांव 
गुज्जापीर में एक गर्भवती महिला द्वारा 
फांसी लगाकर आत्महत्या करने का 
मामला सामने आया है। मृतका की 
पहचान काजल के रूप में हुई है, 
जिसकी शादी करीब आठ साल पहले 
लवप्रीत के साथ हुई थी। परिवार में 
उनके तीन बच्चे भी हैं। बताया जा रहा 
है कि महिला ने घर के एक कमरे में 
चुन्नी से फंदा लगाकर आत्महत्या कर 
ली। पति लवप्रीत के अनुसार, देर रात 
काजल बाथरूम जाने के लिए उठी 
थी और कुछ समय बाद दूसरे कमरे 
में फंदे से लटकी हुई मिली। उन्होंने 
बताया कि वह मजदूरी करते हैं और 
इस कदम के पीछे का कारण उन्हें 
पता नहीं है। थाना अजनाला पुलिस 
मौके पर पहुंची और शव को कब्जे में 
लेकर पोस्टमार्टम के लिए भेज दिया। 
सब-इंस्पेक्टर हरजीत सिंह संधू ने 
बताया कि मामला दर्ज कर जांच शुरू 
कर दी गई है।

डॉ. यादव ने पहलगाम 
बरसी पर दिवंगतों को 
दी श्रद्धांजलि

गर्भवती महिला ने 
फंदा लगा दी जान 

समर न्यूज़ | फरीदकोट

गतका एसोसिएशन ऑफ पंजाब द्वारा 
जिला फरीदकोट गतका एसोसिएशन 
के सहयोग से 1 से 3 मई तक 12वीं 
राज्य गतका चैंपियनशिप (लड़कियां) 
का आयोजन बाबा फरीद गुरुकुल 
कॉलेज, कोटकपूरा में किया जाएगा। 
इस संबंध में हरजीत सिंह ग्रेवाल 
ने बताया कि यह प्रतियोगिता युवा 
खिलाड़ियों को अपनी प्रतिभा दिखाने 
का बड़ा मंच देगी और सिख मार्शल 
आर्ट की परंपरा को आगे बढ़ाएगी। 
प्रतियोगिता में अंडर-14 से अंडर-
25 तक विभिन्न आयु वर्गों की टीमें 
भाग लेंगी। टीमें 1 मई को पहुंचेंगी, 
जबकि 2 मई को उद्घाटन समारोह 
के साथ मुकाबले शुरू होंगे और 3 
मई को समापन होगा। आयोजकों ने 
सभी टीमों को 26 अप्रैल तक अपनी 
प्रविष्टियां जमा कराने को कहा है। 
विजेता खिलाड़ियों को मेडल और 
प्रमाण पत्र देकर सम्मानित किया 
जाएगा।

समर न्यूज़ | जालंधर

बस स्टैंड के पास स्थित ‘क्वीन 
स्पा सेंटर’ में पुलिस ने छापेमारी 
कर कथित अनैतिक गतिविधियों 
का भंडाफोड़ किया है। एक 
स्थानीय युवक द्वारा किए गए स्टिंग 
ऑपरेशन के बाद यह कार्रवाई की 
गई। रेड के दौरान स्पा सेंटर से 
युवक-युवतियों को संदिग्ध हालत 
में पाया गया। जानकारी के अनुसार, 
युवक सम्राट ने ग्राहक बनकर अंदर 
जाकर सबूत जुटाए और दावा किया 
कि वहां देह व्यापार के लिए 1500 
रुपये की मांग की गई। इसके बाद 
पुलिस को सूचना दी गई, जिस 
पर थाना 7 की टीम ने मौके पर 
पहुंचकर कार्रवाई की। छापेमारी के 
दौरान कुछ विदेशी युवतियों के होने 
की बात भी सामने आई है। मौके से 
आपत्तिजनक सामान और नशीले 
पदार्थ मिलने के दावे किए जा रहे 
हैं। पुलिस ने मामला दर्ज कर जांच 
शुरू कर दी है।

कोटकपूरा में 1 से 3 
मई तक राज्य स्तरीय 
गतका चैंपियनशिप 

जालंधर के स्पा सेंटर 
पर छापा, नशा बरामद

बढ़ावा प्रयासों से फसली विविधता और टिकाऊ खेती को मिलेगा बढ़ावा 

समर न्यूज़  | चंडीगढ़

राज्य में सिविल डिफेंस संबंधी 
तैयारियों की परख के उद्देश्य से 
पंजाब में 24 अप्रैल, 2026 को 
शाम 8 बजे सिविल डिफेंस एयर 
रेड/ब्लैकआउट मॉक एक्सरसाइज 
करवाई जाएगी। यह एक्सरसाइज 
भारत सरकार के गृह मंत्रालय के 
निर्देशों के अनुसार राज्य के सभी 
जिलों में करवाई जा रही है। यह मॉक 
एक्सरसाइज एक एयर रेड चेतावनी 
सिग्नल के साथ शुरू होगी, जिसके 
दौरान दो मिनट की अवधि के लिए 
हाई-लो पिच सायरन बजाए जाएंगे। 
इस अभ्यास के दौरान संबंधित डिप्टी 
कमिश्नर-कम-कंट्रोलर, सिविल 
डिफेंस द्वारा चिन्हित विशेष क्षेत्रों में 
एक सिम्युलेटेड ब्लैकआउट लागू 
किया जाएगा। इन चिन्हित क्षेत्रों में 
आम लोगों को ब्लैकआउट अवधि 
के दौरान सभी गैर-जरूरी लाइटें 
बंद करने के निर्देश होंगे, जबकि 

ड्रिल के दौरान सभी आवश्यक 
सेवाएं पूरी तरह कार्यशील रहेंगी। 
यह एक्सरसाइज एक “ऑल 
क्लियर” सिग्नल के साथ समाप्त 
होगी, जिसके तहत हाई-पिच 
सायरन लगातार दो मिनट तक 
बजाया जाएगा, जो एक्सरसाइज की 
औपचारिक समाप्ति को दर्शाएगा।
इस मॉक अभ्यास के दौरान विभिन्न 
आपातकालीन कार्यों जैसे फायर 
रिस्पांस ऑपरेशन, खोज एवं बचाव 
कार्य, फर्स्ट-एड और चिकित्सीय 

सहायता, घायल व्यक्तियों को 
सुरक्षित निकालना, साथ ही ट्रैफिक 
और भीड़ नियंत्रण उपायों के माध्यम 
से फील्ड समन्वय की जांच की 
जाएगी। राज्य सरकार ने आम लोगों 
से अपील की है कि इस दौरान 
घबराने की बिल्कुल आवश्यकता 
नहीं है, क्योंकि यह एक नियमित 
प्रक्रियात्मक अभ्यास है, जो राज्य 
में सिविल डिफेंस तैयारियों का 
मूल्यांकन करने और उन्हें बेहतर 
बनाने के लिए किया जा रहा है।

पंजाब में 24 अप्रैल को करवाई जाएगी सिविल 
डिफेंस एयर रेड/ब्लैकआउट मॉक एक्सरसाइजसमर न्यूज़  | कोटा

लोकसभा अध्यक्ष ओम बिरला 
ने कोटा-बूंदी क्षेत्र में गेहंू खरीद 
व्यवस्था की समीक्षा करते हुए 
अधिकारियों को कई अहम निर्देश 
दिए। सीएडी सभागार में आयोजित 
बैठक में भारतीय खाद्य निगम, 
राजफैड, तिलमसंघ, एनसीसीएफ 
और जिला प्रशासन के अधिकारियों 
के साथ मौजूदा हालात और 
व्यवस्थाओं पर विस्तार से चर्चा 
की गई।
बैठक के दौरान ओम बिरला ने 
स्पष्ट कहा कि किसानों को न्यूनतम 
समर्थन मूल्य पर गेहूं बेचने में किसी 
तरह की परेशानी नहीं होनी चाहिए। 
उन्होंने सभी एजेंसियों को निर्देश 
दिया कि कोई भी किसान मंडी या 
खरीद केंद्र से खाली हाथ न लौटे। 
उन्होंने कहा कि खरीद केंद्रों पर गेहूं 
की खरीद का लक्ष्य बढ़ाया जाए 
और व्यवस्था इतनी मजबूत हो कि 
हर किसान को समय पर भुगतान 

और उचित सुविधा मिल सके।
उन्होंने आने वाले दिनों में गेहूं खरीद 
बढ़ने की संभावना जताते हुए 
उठाव और गोदामों में अनलोडिंग 
की प्रक्रिया तेज करने के निर्देश 
दिए। उन्होंने कहा कि गोदामों के 
बाहर ट्रक दो दिन से अधिक खड़े 
न रहें और इसके लिए श्रमिकों 
की संख्या बढ़ाई जाए। साथ ही 
परिवहन व्यवस्था को बेहतर बनाने 
के लिए रेलवे के साथ समन्वय 
बढ़ाने पर भी जोर दिया गया।

ओम बिरला ने बारदाने की 
उपलब्धता को लेकर भी सख्त 
निर्देश दिए। उन्होंने कहा कि 
बारदाने की कमी के कारण तुलाई 
नहीं रुकनी चाहिए और कोटा-बूंदी 
क्षेत्र में इसकी पर्याप्त उपलब्धता 
सुनिश्चित की जाए। खाद्य एवं 
नागरिक आपूर्ति विभाग को जल्द 
टेंडर प्रक्रिया पूरी कर आवश्यक 
आदेश जारी करने को कहा गया।
इस संबंध में उन्होंने शासन सचिव 
सहकारिता और खाद्य सचिव से 

फोन पर बात कर बारदाने की 
समस्या का तुरंत समाधान करने 
के निर्देश दिए। साथ ही यह भी 
कहा गया कि यदि खराब बारदाना 
उपलब्ध कराया गया है तो उसे 
वापस लिया जाए।
ओम बिरला ने स्पष्ट किया कि 
जिले का लक्ष्य पूरा होने तक 
सभी खरीद केंद्र खुले रहेंगे, ताकि 
किसानों को किसी प्रकार की 
असुविधा न हो और गेहूं खरीद 
सुचारू रूप से जारी रह सके।

लक्ष्य पूरा होने तक बंद नहीं होंगे गेहूं खरीद केंद्र: ओम बिरला

समर न्यूज़ | मोहाली

बैंक के साथ करीब 40.02 करोड़ 
रुपये की कथित धोखाधड़ी के 
मामले में अमरगढ़ के विधायक 
जसवंत सिंह गज्जनमाजरा सहित 
चार आरोपियों ने सीबीआई की 
विशेष अदालत में आत्मसमर्पण कर 
दिया। अदालत ने सभी आरोपियों 
को कुछ शर्तों के साथ जमानत 
दे दी है। इस मामले में विधायक 
के साथ उनके भाई बलवंत सिंह, 
कुलवंत सिंह और तेजिंदर सिंह भी 
आरोपी हैं।
प्रवर्तन निदेशालय (ईडी) और 
सीबीआई की जांच के आधार पर 
आरोपियों के खिलाफ भारतीय 
दंड संहिता की धारा 120बी 
(आपराधिक साजिश), 420 
(धोखाधड़ी), 421, 406 

(आपराधिक विश्वासघात), 
409 (सरकारी कर्मचारी द्वारा 
आपराधिक विश्वासघात) व 
भ्रष्टाचार निवारण अधिनियम की 
धारा 13(2) सहपठित 13(1)
(डी) के तहत मामला दर्ज 
किया गया था। अदालत ने पहले 
आरोपियों की अग्रिम जमानत 
याचिका पर सुनवाई करते हुए उन्हें 
संबंधित अदालत में आत्मसमर्पण 
करने के निर्देश दिए थे।

निर्देशों का पालन करते हुए चारों 
आरोपियों ने सीबीआई के विशेष 
न्यायाधीश की अदालत में सरेंडर 
किया और जमानती मुचलके 
दाखिल किए। अदालत ने सीबीआई 
और बचाव पक्ष की दलीलों को 
सुनने के बाद उन्हें राहत देते हुए 
जमानत मंजूर कर ली। मामले की 
पृष्ठभूमि में बैंक ऑफ इंडिया के 
डिप्टी जोनल मैनेजर (रिकवरी) 
प्रमोद चंद्र शर्मा द्वारा 1 दिसंबर 
2020 को दर्ज कराई गई शिकायत 
शामिल है। शिकायत में आरोप 
लगाया गया था कि मैसर्स तारा 
कॉर्पोरेशन लिमिटेड को दी गई कैश 
क्रेडिट सुविधाओं का दुरुपयोग 
किया गया, जिससे बैंक को भारी 
वित्तीय नुकसान हुआ।
जांच में सामने आया कि कंपनी 
ने समय-समय पर कोलेटरल 

सिक्योरिटी और स्टॉक गिरवी 
रखकर क्रेडिट लिमिट का लाभ 
उठाया, लेकिन बाद में भुगतान में 
चूक (डिफॉल्ट) हो गई। इसके 
बाद मामला दर्ज किया गया और 
विस्तृत जांच के बाद पुलिस रिपोर्ट 
अदालत में पेश की गई। स्पेशल 
ज्यूडिशियल मजिस्ट्रेट ने पुलिस 
रिपोर्ट के आधार पर आरोपियों को 
मुकदमे का सामना करने के लिए 
समन जारी किए थे। यह मामला 
गैर-जमानती श्रेणी में आता है, 
हालांकि अदालत ने यह भी माना 
कि जांच पूरी हो चुकी है और 
आरोपपत्र (चार्जशीट) संबंधित 
अदालत में दाखिल किया जा चुका 
है। इसी आधार पर आरोपियों को 
शर्तों के साथ जमानत प्रदान की गई 
है। अब मामले की आगे की सुनवाई 
निर्धारित तिथि पर की जाएगी।

समर न्यूज | चंडीगढ़ 

पंजाबी सिंगर सिद्धू मूसेवाला 
हत्याकांड से जुड़े गैंगस्टर लॉरेंस 
बिश्नोई के जीवन पर आधारित 
डॉक्यूमेंट्री सीरीज “लॉरेंस ऑफ 
पंजाब” को लेकर विवाद गहरा गया 
है। इस मामले में पंजाब एवं हरियाणा 
हाईकोर्ट में जनहित याचिका दायर 
की गई है। याचिका अमरिंदर सिंह 
राजा वड़िंग की ओर से दाखिल की 
गई है। 
वड़िंग ने सीरीज के नाम और 
विषयवस्तु पर आपत्ति जताते हुए 
कहा है कि इससे एक गैंगस्टर का 
महिमामंडन किया जा रहा है, जो 
समाज के लिए गलत संदेश दे 
सकता है। उन्होंने मंगलवार को इस 
संबंध में प्रोडक्शन कंपनी को कानूनी 
नोटिस भी भेजा था। उन्होंने कहा कि 
यह मुद्दा राजनीति या सुर्खियों के 
लिए नहीं, बल्कि उन परिवारों की 

पीड़ा से जुड़ा है, जिन्होंने अपराध 
की वजह से अपने प्रियजनों को 
खोया है। उनका कहना है कि 
ऐसी सामग्री समाज में अपराध को 
बढ़ावा दे सकती है और युवाओं पर 
नकारात्मक प्रभाव डाल सकती है। 
बताया जा रहा है कि इस याचिका 
पर शुक्रवार को सुनवाई हो सकती 
है। सीरीज का निर्देशन राघव डार ने 
किया है और इसमें लॉरेंस बिश्नोई 
के छात्र राजनीति से लेकर अपराध 
की दुनिया तक पहुंचने की कहानी 
दिखाई गई है। यह सीरीज 27 अप्रैल 
2026 को एक डिजिटल मंच पर 
रिलीज होने वाली है। हालांकि ट्रेलर 
जारी होने के बाद से ही पंजाब में 
इसे लेकर राजनीतिक विवाद शुरू 
हो गया है। कांग्रेस पार्टी ने इस पर 
रोक लगाने की मांग करते हुए कहा 
है कि किसी भी अपराधी को इस 
तरह प्रस्तुत करना समाज के हित 
में नहीं है।

वड़िंग ने लॉरेंस डॉक्यूमेंट्री पर 
हाईकोर्ट में याचिका की दायर

एजेंसी | रुद्रप्रयाग

उत्तराखंड के रुद्रप्रयाग स्थित 
केदारनाथ धाम में आज पूरे रीति-
रिवाजों और परंपराओं के साथ 
प्रवेश हुआ, जिसमें भारत और 
विदेश से हजारों श्रद्धालु पहुंचे। 
उत्तराखंड के मुख्यमंत्री पुष्कर सिंह 
धामी ने विशेष प्रार्थनाओं में भाग 
लेने के लिए धाम का दौरा किया। 
समारोह के दौरान, मुख्यमंत्री धामी 
ने वैदिक मंत्रों और अनुष्ठानों का 
पाठ किया, प्रधानमंत्री नरेंद्र मोदी 
के नाम पर पहली प्रार्थना की और 
राज्य की जनता की खुशी, समृद्धि 
और कल्याण के लिए भगवान 
शिव से प्रार्थना की।
मंदिर परिसर हर हर महादेव के 
जयकारों से गूंज उठा, जिससे एक 
आध्यात्मिक वातावरण बन गया। 
कई श्रद्धालुओं ने इस ऐतिहासिक 
क्षण को देखकर अपार आस्था और 
आनंद व्यक्त किया। मुख्यमंत्री 
धामी ने कहा कि केदारनाथ धाम, 

चार धामों के साथ, उत्तराखंड की 
आध्यात्मिक पहचान का प्रतीक 
है। उन्होंने सुरक्षित, सुगम और 
सुव्यवस्थित तीर्थयात्रा का अनुभव 
प्रदान करने के लिए राज्य सरकार 
की प्रतिबद्धता को दोहराया और 
कहा कि वे व्यक्तिगत रूप से 
नियमित रूप से व्यवस्थाओं की 

समीक्षा करते हैं ताकि किसी भी 
तीर्थयात्री को असुविधा न हो।
उन्होंने अधिकारियों को यात्रा 
मार्गों, स्वास्थ्य सेवाओं, पेयजल 
उपलब्धता, स्वच्छता और 
सुरक्षा उपायों में उच्च मानकों 
को बनाए रखने का निर्देश दिया। 
तीर्थयात्रियों की बढ़ती संख्या पर 

जोर देते हुए उन्होंने समय पर सभी 
आवश्यक तैयारियों को पूरा करने 
की आवश्यकता पर बल दिया। 
मुख्यमंत्री ने अपनी शुभकामनाएं 
देते हुए कहा कि मैं आशा करता हूं 
कि बाबा केदारनाथ का आशीर्वाद 
सभी पर बना रहे और उत्तराखंड 
विकास के पथ पर निरंतर अग्रसर 

होता रहे।
यमुनोत्री और गंगोत्री के कपाट 19 
अप्रैल को खुले, जिससे यात्रा की 
शुरुआत हुई। केदारनाथ के कपाट 
22 अप्रैल को खुल गए हैं, जबकि 
बद्रीनाथ के कपाट 23 अप्रैल को 
खुलेंगे। लाखों श्रद्धालुओं के आने 
की उम्मीद के साथ, अधिकारियों 

ने इस साल सख्त नियम लागू 
किए हैं। फोकस स्पष्ट है। सुरक्षा, 
भीड़ नियंत्रण और आध्यात्मिक 
वातावरण बनाए रखना।
मार्ग और पहुंच: कैसे पहुंचें 
धामों तक?
चारों धामों में केदारनाथ की 
यात्रा सबसे चुनौतीपूर्ण मानी 

जाती है क्योंकि यहाँ सीधे सड़क 
मार्ग से नहीं पहुँचा जा सकता। 
तीर्थयात्रियों को गौरीकुंड से लगभग 
16-18 किमी की पैदल चढ़ाई 
करनी पड़ती है। जो लोग पैदल 
चलने में असमर्थ हैं, वे केवल 
आईआरसीटीसी के आधिकारिक 
पोर्टल से ही हेलीकॉप्टर बुकिंग 

कर सकते हैं। इसके विपरीत, 
बद्रीनाथ और गंगोत्री सीधे सड़क 
मार्ग से जुड़े हैं, जो बुजुर्गों के लिए 
सुविधाजनक हैं। यमुनोत्री पहुँचने 
के लिए जानकी चट्टी से 5-6 
किमी की पैदल यात्रा आवश्यक है। 
ऋषिकेश या हरिद्वार से शुरू होने 
वाली इस पूरी यात्रा को पूरा करने 
में आमतौर पर 10 से 12 दिन का 
समय लगता है।
मंदिर परिसर के नए नियम 
और अनुशासन
केदारनाथ, बद्रीनाथ और गंगोत्री 
के मंदिर परिसर के भीतर मोबाइल 
फोन और कैमरों के उपयोग पर 
पूर्ण प्रतिबंध है। श्रद्धालुओं के लिए 
बाहर क्लॉकरूम की सुविधा दी 
गई है।
मंदिरों के भीतर मूर्तियों, धर्मग्रंथों 
या घंटियों को छूने की अनुमति 
नहीं है। दर्शन के समय अनुशासन 
और गरिमा बनाए रखना अनिवार्य 
है ताकि सभी को सुचारू रूप से 
दर्शन मिल सकें।

पीएम मोदी के नाम पर मांगी देश की खुशहाली, सुरक्षा, पंजीकरण और अनुशासन पर जोर, लाखों श्रद्धालुओं के पहुंचने की उम्मीद

किसानों को एमएसपी पर बिक्री में न हो परेशानी, बारदाना और उठाव व्यवस्था मजबूत करने पर जोर 


